vy

Deputacién
DA CORUNA

MIGUEL IGLESIAS MARTINEZ, secretario xeral da Deputacién Provincial da Coruiia.

CERTIFICA: Que o PLENO DA CORPORACION da Deputacién Provincial de A Corufia, na sesion
ordinaria celebrada o 24 de xullo de 2025, adoptou o seguinte acordo:

17. Aprobacion do texto e da formalizacion do convenio de Cooperacion entre a Excelentisima
Deputacion Provincial da Coruiia e o Concello de Vimianzo polo que se instrumenta unha
subvencion nominativa para cofinanciar as "obras do campo de futbol municipal de Vimianzo".

1.°.- Levantar o reparo interposto pola Intervencion Provincial na tramitacion do expediente
de aprobacién dun convenio de colaboracion entre a Excma. Deputacion provincial da
Corufia e do Concello de Vimianzo polo lo que se instrumenta unha subvencion nominativa
para cofinanciar as “obras do campo de futbol municipal de Vimianzo”, e instar a que o mes-
mo siga os tramites oportunos para proceder a sua aprobacion e formalizacion.

2°.- Exceptuar para o presente convenio os principios de concorrencia, publicidade, igualda-
de e non discriminacion na tramitacion do presente expediente, dada la existencia de causas
excepcionais que xustifican a concesion da subvencion nominativa, por entender que se dan
as razons de interese publico no outorgamento da subvencion. Estes principios atopanse re-
collidos nos artigos 22.2 LXS e 65-67 do seu Regulamento.

3°.- Aprobar o texto e a formalizacién do Convenio de Cooperacion entre a Excelentisima
Deputaciéon Provincial da Corufia e o Concello de Vimianzo polo que se instrumenta
unha subvencién nominativa para cofinanciar as “obras do campo de futbol municipal
de Vimianzo”, cunha achega provincial de 350.000,00 euros, con cargo a aplicacion or-
zamentaria 0112/3420/76201, o que representa un coeficiente de financiamento do
72.89655% respecto dun orzamento de 480.132,43 euros.

4°.- Condicionar o convenio a existencia de crédito adecuado e suficiente e ao cumprimen-
to dos obxectivos de estabilidade orzamentaria, no proximo exercicio orzamentario, de acor-
do coa normativa vixente no momento.

ANEXO
CONVENIO DE COOPERACION ENTRE A EXCELENTISIMA DEPUTACION PROVINCIAL DA
CORUNA E O CONCELLO DE VIMIANZO POLO QUE SE INSTRUMENTA UNHA SUBVENCION
NOMINATIVA PARA O COFINANCIAMENTO DAS OBRAS DO CAMPO DE FUTBOL MUNICIPAL
DE VIMIANZO.

Na Corufia, a __ de de 2025



Ante min, Miguel Iglesias Martinez, Secretario Xeral da Deputacién Provincial da Corufia,
como fedatario actuante

REUNIDOS
Dunha parte, D. o/a representante da Excelentisima
Deputacion Provincial da Corufia
E doutra parte D. a Alcaldesa-Presidenta do Concello de

Vimianzo.

Os comparecentes intervefien en uso das potestades que, por razén dos seus cargos,
estanlles atribuidas

MANIFESTAN

Son competencias propias da Deputacion Provincial de A Corufia, en virtude do establecido
no artigo 36 Lei 7/1985, de 2 de abril, de Bases do Réxime Local, a asistencia e cooperacion
xuridica, econdmica e técnica aos Municipios, especialmente os de menor capacidade
econdmica e de xestién.

A este efectos, a Deputacion asegura o acceso da poboacién da Provincia ao conxunto dos
servizos minimos de competencia municipal e a maior eficacia e economia na prestacion
destes mediante formulas de asistencia e cooperacién municipal. Con esta finalidade, a
Deputacion podera outorgar subvencions e axudas con cargo aos Seus recursos propios
para a realizacién e 0 mantemento de obras e servizos municipais, que se instrumentaran a
través de plans especiais ou outros instrumentos especificos.

Asi mesmo, o Municipio, para a xestibn dos seus intereses e no ambito das suas
competencias, pode promover actividades e prestar os servizos publicos que contribuan a
satisfacer as necesidades e aspiracions da comunidade vecifial nos termos previstos no
artigo 25 da Lei 7/1985, de 2 de abril, de Bases do Réxime Local

O Municipio exercera en todo caso como competencias propias, nos termos da lexislacion
do Estado e das Comunidades Autébnomas, entre outras, as seguintes materias: d)
Infraestrutura viaria e outros equipamentos da sua titularidade.

Neste sentido, o Concello de Vimianzo considera de primeira necesidade as obras do
campo de futbol municipal de Vimianzo.



Con tal motivo e dada a necesidade imperiosa das actuacién preténdese por parte do
Concello realizar as obras, motivadas principalmente por razén de interese publico, social e
economico.

“..0s investimentos que se pretenden levar a cabo son investimentos
financeiramente sostibles porque se atopan recollidos dentro do ambito obxectivo da
Disposicion Adicional 162 do texto refundido da Lei de facendas locais
(342.Instalaciéns deportivas).

A obra que se vai executar, dende un punto de vista técnico/obxectivo é necesaria
dado o estado actual do terreo do campo de futbol, que fai necesaria unha actuacion
de renovacion total da mesma co fin de que se atope nun estado dptimo de uso.
Preténdese actuar nunha instalacion onde ademais de entrenar, lévanse a cabo
competicions nas que tamén practican deporte diferentes equipos da comarca e da
provincia.

A execucioén da obra, tal e como se ben explicando ao longo da memoria, responde a
razéns de interese publico, xa que, ademais da renovaciéon necesaria do campo,
dado o mal estado actual no que se atopa, coa stua mellora, conservacion e
renovacion estarianse obtendo beneficios de tipo social, econémicos e culturais....... 7

Dado o interese coincidente da Deputacion e do Concello de Vimianzo ambas as duas
partes

ACORDAN

Formalizar o presente CONVENIO DE COOPERACION conforme &s seguintes clausulas:

.- OBXECTO

1- O presente convenio de cooperacion ten por obxecto a fixacion das bases de
outorgamento dunha subvencién nominativa por esta Deputacion a prol do Concello de
Vimianzo con CIF P1509300H, fixando as condicibns que se impofien por esta
administracion concedente e os compromisos asumidos pola entidade beneficiaria, para o
financiamento das obras do campo de futbol municipal de Vimianzo, tal e como aparecen
definidas estas no proxecto técnico de execucion redactado polo enxefieiro de camifos,
canais e portos, Pablo Blanco Ferreiro numero de colexiado 22.992 asinado en decembro de
2024.

2- A entidade beneficiaria, na sua condicién de promotora da obra, achega ao expediente un
exemplar do proxecto, no que consta a sua aprobacién polo érgano competente, asi como a
certificacion de que conta con todas as autorizaciéns administrativas preceptivas e coa
disponibilidade dos terreos necesarios para a execucion das obras. O dito proxecto foi



supervisado polos Servizos Técnicos da Deputacion e conta con informe favorable.

3- A obra esta perfectamente definida nos planos de conxunto e de detalle e en todos os
documentos que incorpora o proxecto, tal e como esixe o artigo 233 da Lei 9/2017, de 8 de
novembro, de Contratos do Sector Publico, pola que se traspofien ao ordenamento xuridico
espanol as Directivas do Parlamento Europeo e do Consello 2014/23/UE y 2014/24/UE, de
26 de febreiro de 2014, coa manifestacion expresa de obra completa realizada polo seu
redactor ou fase susceptible de utilizacién ou aproveitamento separado. Xa que logo, unha
vez rematada e dentro do periodo de vixencia do convenio, a entidade benéeficiaria,
comprométese a destinala a uso publico para o cal esta prevista.

I.- ORZAMENTO DE EXECUCION DAS OBRAS.

O orzamento total da execucion de contrata da obra, segundo o proxecto técnico ao que se
fai referencia na clausula anterior, desagregase co seguinte detalle:

Orzamento Execucion Material 333.448,45 euros
Gastos xerais 13,00% 43.348,30 euros
Beneficio Industrial 6,00 % 20.006,91 euros

IVE (21%) 83.328,77 euros
ORZAMENTO DE LICITACION 480.132,43 euros

lll.- FINANCIAMENTO PROVINCIAL E OUTROS INGRESOS QUE SE OBTENAN OU
ACHEGUEN PARA A MESMA FINALIDADE.

1. A Deputacion da Corufa financiara o orzamento das obras, tal como se define na clausula
anterior, cunha achega maxima de 350.000,00 euros o que representa unha porcentaxe de
72.89655%. A contia restante, ata conseguir o importe total do orzamento da contrata,
estara financiada con cargo a recursos propios ou alleos do Concello, sempre e cando
acredite a entidade beneficiaria que consignou crédito adecuado e suficiente para o seu
financiamento.

2. No caso de que a gasto xustificado non acadase o importe total previsto na clausula
segunda, a Deputacion s6 achegara o importe que represente o 72.89655 % da cantidade
efectivamente xustificada. Agora ben, se coa cantidade efectivamente xustificada non se
conseguira rematar a obra e entregala ao uso publico previsto, entenderase que a
finalidade basica da subvencién non foi cumprida e perderase o dereito ao seu cobramento.

3. A Deputacion provincial financiara exclusivamente os gastos derivados do contrato de
execucion das obras e, xa que logo, non seran subvencionables os gastos de redaccion
de proxectos, tributos percibidos pola obtencion de licenzas, honorarios por
direccion das obras, coordinacion de seguridade e saude, control de calidade, etc.

Tampouco se financiaran os incrementos de gasto derivados de modificados, reformados
ou liquidacioéns da obra.

4. O importe do financiamento provincial farase efectivo con cargo a aplicacion orzamentaria
0112/3420/76201 na que a Intervencion provincial ten certificado que existe crédito dabondo



sobre a que se ten contabilizado a correspondente retencion de crédito.

Para a anualidade corrente existe crédito dabondo polo importe indicado, tal como consta no
certificado de existencia de crédito emitido pola Intervencion provincial. Con respecto as
anualidades futuras, advirtese & entidade beneficiaria de que o compromiso de gasto queda
condicionado a efectiva aprobacién do Orzamento para dito ano e a que existe no mesmo
dotacion orzamentaria axeitada e suficiente para afrontar o gasto, asi como ao cumprimento
dos obxectivos da Lei de estabilidade orzamentaria.

5. A subvencion da Deputacion € compatibel coa percepcion doutras subvencions ou
axudas, publicas ou privadas, que a entidade beneficiaria obtefia para a mesma finalidade,
sempre que o seu importe, xuntamente co da subvencion provincial, non supere en ningun
caso o importe total do gasto efectivamente xustificado.

6. No caso de que a concorrencia de axudas ou subvencions supere o importe do gasto
efectivamente xustificado, minorarase a achega provincial no importe necesario para darlle
estrito cumprimento ao apartado anterior.

IV.- CONTRATACION E EXECUCION .

1. Na condicion de promotor, corresponderalle a entidade beneficiaria o outorgamento do
contrato de execucién das obras descritas no proxecto ao que fai referencia a clausula
primeira.

2. No procedemento de contratacion, a entidade beneficiaria axustara toda a sta actuacion
ao disposto na lexislacion de contratos do sector publico, ben mediante o procedemento
aberto ou procedemento aberto simplificado.

3.- Debera utilizar os pregos-tipo de contratacion da Deputacién e non podera recoller o
concepto de “melloras”.

4.- No caso de que a entidade beneficiaria tramite e APROBE ALGUNHA MODIFICACION
do proxecto inicialmente aprobado, asi como do contrato adxudicado, debera remitir a
Deputacion, con anterioridade a aprobacion do mesmo polo érgano competente, un
exemplar do Proxecto modificado, achegando co mesmo os informes emitidos, para a sua
supervision polos Servizos Técnicos Provinciais. Posteriormente, se achegara a certificaciéon
do correspondente acordo.

V.- PUBLICIDADE DO FINANCIAMENTO PROVINCIAL.

1.Durante a execucion das obras e ata o seu remate e recepcion, a entidade beneficiaria
estara obrigada a colocar un cartel que sexa visible alomenos a unha distancia de 25
metros no que, sen prexuizo doutras indicaciéns, figure a marca, simbolo ou logotipo da
Deputacién e o importe da subvencion concedida.

2. Rematada a obra, deberase colocar unha placa en lugar visible na que se deixe



constancia da data de inauguracion da obra e do financiamento provincial. O texto estara
redactado en galego.

3. Asemade, a entidade beneficiaria debera cumprir coas obrigas de informacién que lle
impon a Lei 19/2013, de 9 de decembro, de Transparencia, acceso a informacion publica e
bo goberno, dandolle publicidade a este convenio no Portal de Transparencia da sua
paxina web.

VI.- A XUSTIFICACION NECESARIA PARA RECIBIR A ACHEGA PROVINCIAL.

1. Ata o0 40 por cento da achega da Deputacion ten caracter prepagable, de xeito que se
procedera a expedir un primeiro pagamento a prol da entidade beneficiaria pola contia
resultante de aplicar dita porcentaxe sobre o importe de adxudicacion da obra, unha vez que
se achegue ao expediente a seguinte documentacion (sé admisible por medios electrénicos
a través do aplicativo SUBTEL):

o Certificacion do acordo de adxudicaciéon do contrato de obras, na que figuren polo
menos o0s seguintes datos: empresa adxudicataria, importe do contrato e prazo de
execucion

e Acta de reformulo da obra, asinada pola sua direccion, polo/a contratista e no seu
caso, polo funcionario técnico designado pola Deputacién.

e Acreditacion do cumprimento das obrigas tributarias e coa Seguridade Social,
segundo o disposto na clausula VIII.

o Certificacion expedida polo 6rgano responsable da contabilidade das axudas e
outros ingresos afectados a mesma finalidade ou obxecto desta subvencion.

e Acreditacion da colocacion do cartel informativo ao que se refire a clausula V,
mediante remision de fotografia debidamente dilixenciada pola direccion da obra.

2. Rematada completamente a obra, procederase ao abono do 60 por cento restante,
unha vez que se presente ou conste na Deputacion provincial a seguinte documentacion:

a) Certificacidns, acta de recepcion e fotografia da obra realizada, que debe ser
dilixenciada pola direccion técnica. Ao acto de Recepcion da Obra debera acudir un
técnico designado pola Deputacioén, quen asinara tamén a correspondente Acta.

b) Certificacion do acordo de aprobacion das certificacions de obra e do
reconecemento da obriga, expedida polo 6rgano competente.

c) Acreditacion do cumprimento das obrigas tributarias e coa Seguridade Social,
segundo o disposto na clausula VIII.

d) Declaraciéon doutras axudas ou subvencidns solicitadas ou concedidas para a
mesma finalidade.



e) Acreditacion do cumprimento das obrigas de publicidade previstas na clausula V
(mediante a presentacion de fotografias dilixenciadas no reverso).

f) Certificacion do acordo da incorporacion do ben ao inventario de bens da a
entidade beneficiaria, facendo constar nos correspondentes asentos que o ben
queda afectado a finalidade publica para a que foi concedida a subvencién alomenos
durante un prazo de cinco anos.

g) Debera acreditar o pago efectivo aos terceiros do importe aboado co primeiro
pago prepagable

3. O aboamento da contia restante da subvencién materializarase mediante ingreso na
conta da entidade financeira indicada pola entidade beneficiaria na documentacion
achegada.

4. Debera acreditar ter aboado a os terceiros o importe xustificado do 60% no prazo maximo
dun mes dende a recepcion dos fondos que constitien o segundo pagamento. Esta obriga
sera comprobada pola Deputacion, no seu caso, no procedemento de control financeiro que
se poida instruir para tal efecto, sen que se tefia que presentar documentacion adicional
ningunha no expediente de xestidon e pagamento da subvencién.

VII.- TERMO PARA O REMATE DAS OBRAS E PRAZO DE XUSTIFICACION.

1. As obras que son obxecto de financiamento provincial, tal e como estan descritas no
proxecto técnico indicado na clausula |, deberan estar rematadas e presentada a
documentacion xustificativa indicada na clausula VI no prazo indicado na clausula XIII.

2. De conformidade co disposto no artigo 70.3 do Regulamento da Lei de subvencions (Real
decreto 887/2006, do 21 de xullo), transcorrido este prazo sen que se tefia recibido
xustificacion ningunha, a Unidade xestora remitiralle un requirimento a entidade beneficiaria
para que a presente no prazo improrrogable de quince dias.

3.A falla de xustificacién da subvencion neste prazo excepcional implicara a perda da
subvencions e demais responsabilidades previstas neste convenio e na lexislacién aplicabel
ao respecto, tal e como se indica na clausula Xlll. Ainda asi, a presentacion da xustificacién
neste prazo adicional non eximira a a entidade beneficiaria da sancién que, de conformidade
co disposto na Lei de subvenciéons e na ordenanza provincial de desenvolvemento que
resulte aplicable, lle poida corresponder.

VIil.- CUMPRIMENTO DAS OBRIGAS TRIBUTARIAS E COA SEGURIDADE SOCIAL E A
SUA ACREDITACION.

1. A entidade beneficiaria debera estar ao dia, con caracter previo a sinatura deste convenio,
e logo, con caracter previo ao pago da subvencion, no cumprimento das obrigas tributarias
coa Administracién do Estado, coa Comunidade auténoma, coa Deputacion Provincial da
Corufia, e coa Seguridade Social. A entidade beneficiaria autoriza a Deputacion a que



obtena telematicamente os correspondentes certificados.

2. A acreditacion do cumprimento de ditas obrigas podera realizarse mediante declaracién
responsabel expedida polo d6rgano competente, mediante a presentacion dos
correspondentes certificado ou ben autorizando & Deputacién a que obtefna telematicamente
os correspondentes certificados.

3. A acreditacibn do cumprimento das obrigas tributarias coa Deputacién Provincial
determinarase de oficio por esta.

IX.- DESTINO E MANEXO DOS FONDOS RECIBIDOS.

1. A entidade beneficiaria destinara os fondos recibidos ao pagamento dos xustificantes de
gasto presentados.

2. Co fin de garantir un axeitado control da aplicacion dos fondos, o pagamento debera
quedar acreditado documentalmente mediante a utilizacion de transferencia bancaria,
tarxeta de débito ou crédito, cheque nominativo ou calquera outro medio que deixe
constancia da data de pago e da identidade do perceptor.

X.- CONTROL FINANCEIRO DA DEPUTACION E DOS ORGANOS DE CONTROL
EXTERNO.

1. Consonte ao disposto nos artigos 44 e seguintes da Lei 38/2003, de 17 de novembro,
Xeral de subvencions, e nos artigos 41 e seguintes da Lei 9/2007, de 13 de xufio, de
Subvenciéns de Galicia, a entidade beneficiaria podera ser escollida pola Intervencién
provincial para a realizaciéon dun control financeiro sobre a subvencién pagada, co fin de
acreditar a efectiva aplicacion dos fondos a finalidade para a que foron concedidos, o
correcto financiamento da actividade e o cumprimento de tédalas demais obrigas formais e
materiais que lle impdén o presente convenio de cooperacion.

2. Asemade, de acordo co previsto na Lei 6/1985, de 24 de xuio, do Consello de Contas de
Galicia, a entidade beneficiaria queda sometida aos procedementos de fiscalizacién que
leven a cabo o Consello de Contas de Galicia ou, no seu caso, segundo o previsto na Lei
organica 2/1982, de 12 de maio, aos procedementos de axuizamento contabel que poida
incoar o Tribunal de Contas, e a calquera outro érgano de control, nacional ou europeo.

Xl.- REINTEGRO, INFRACCIONS E SANCIONS.

1. O incumprimento dalgunha das clausulas previstas no presente convenio de cooperacion
podera implicar a obriga de reintegro parcial ou total dos fondos recibidos, asi como ao pago
dos xuros de demora que se perciban dende o dia no que se realizou o pagamento ata o
momento no que se acorde a procedencia do reintegro. O procedemento de reintegro
iniciarase de oficio e na sua tramitacion seguirase o disposto nos artigos 41 e seguintes da



Lei 38/2003, de 17 de novembro, Xeral de subvencions e nos artigos 91 e seguintes do seu
Regulamento (R.D. 887/2006, do 21 de xullo), dandolle en todo caso audiencia ao
interesado.

2. Sen prexuizo do anterior, dito incumprimento tamén podera ser constitutivo dalgunha das
infraccions tipificadas na Lei 38/2003, de 17 de novembro, ou na Lei 9/2007, de 13 de xufio,
de subvencions de Galicia, séndolle de aplicacion o cadro de sancidns previstos nas normas
citadas e na ordenanza provincial de desenvolvemento que resulte aplicable.

3. Nos supostos de retraso na realizacidon das obras ou retraso na presentacion da
xustificacion, estarase ao disposto na ordenanza provincial de desenvolvemento que resulte
aplicable

4. Se o retraso se produce no pago ao adxudicatario ou terceiros que tenan realizado o
obxecto do convenio, se liquidara o xuro legal do difieiro polo periodo que medie entre o
prazo indicado na clausula VI.3 e a data do pago efectivo ao terceiro.

XIl.- INCORPORACION AO REXISTRO PUBLICO DE SUBVENCIONS E PUBLICACION
DA SUBVENCION CONCEDIDA.

1. No cumprimento do disposto no artigo 20.1 da Lei 38/2003, xeral de subvenciéns, e
demais normativa de desenvolvemento, os datos da subvencién concedida e a identificacién
da entidade beneficiaria seran remitidas a Intervencion xeral do Estado, para que sexan
incorporados a Base de Datos Nacional de Subvencions, coa exclusiva finalidade prevista
en dito precepto.

2. Asemade, no cumprimento do disposto no artigo 16.3 da Lei 9/2007, de 13 de xufio, de
Subvenciéns de Galicia, a Deputacion remitiralle a mesma informacion & Conselleria de
Economia y Facenda, co fin de que a incorpore ao Rexistro publico de axudas, subvencions
e convenios da Comunidade auténoma de Galicia.

3. Segundo o previsto no artigo 18 da Lei 38/2003, de 17 de novembro, Xeral de
subvencions, a concesion da subvenciéon ao Concello sera publicada no Boletin Oficial da
Provincia da Corufia e na paxina web www.dacoruna.gal

4. Un exemplar deste convenio, debidamente asinado, sera incorporado ao Rexistro de
convenios que depende do Servizo de Patrimonio e Contratacién da Deputacion.

XIil.- VIXENCIA DO CONVENIO, PRORROGA OU MODIFICACION.

1. O presente convenio de cooperacion producira efectos retroactivos dende a data de
sinatura do convenio e conservara a sua VIXENCIA ata o 31 de outubro de 2026. Dado que
a existencia deste convenio se estende a exercicios futuros, a sua aprobacién queda
condicionada a existencia de crédito adecuado e suficiente no exercicio orzamentario
correspondente e ao cumprimento dos obxectivos da Lei de Estabilidade Orzamentaria.



2. Para o caso de que a entidade beneficiaria non poida ter rematadas as obras e
presentada a xustificacion no prazo sinalado na clausula VII, debera solicitar antes dun mes
da finalizacion do convenio, a PRORROGA do prazo inicial, achegando coa solicitude un
novo programa de traballo asinado pola direccion de obra, co fin de que a Deputacion poida
acreditar a existencia de crédito adecuado e suficiente para o pago do segundo prazo pola
contia do 60 % do importe correctamente xustificado. Acreditada esta circunstancia, a
Deputacién podera conceder a prorroga solicitada, que en ningin caso podera exceder do
31 de outubro de 2027, todo iso, igualmente condicionado a existencia de crédito axeitado
e suficiente nos exercicios orzamentarios correspondentes e ao cumprimento dos obxectivos
da Lei de estabilidade orzamentaria. A esta data, o convenio quedara definitivamente
extinguido, de xeito que a entidade beneficiaria perdera o dereito ao cobro do importe
correspondente a contia non xustificada a dita data. De acordo co establecido na clausula
VII do presente convenio, unha vez finalizado o prazo de vixencia ou no seu caso, o das
prérrogas efectivamente solicitadas en prazo, sen que se presentase a xustificacion, a
unidade xestora requirira a entidade beneficiaria para que presente a documentacion no
prazo improrrogable de 15 dias. De non presentarse no devandito prazo, o convenio
quedara definitivamente extinguido, comportara a perda do dereito ao cobramento da
subvencion e implicard a iniciacion do expediente de reintegro, no seu caso, do anticipo
percibido mais os correspondentes xuros de mora.

3. Tamén, por acordo expreso de ambas as duas partes e previos os informes da Unidade
Xestora, do servizo de Patrimonio e Contratacion, da Secretaria e da Intervencion da
Deputacién, o convenio podera ser obxecto de modificacion. En ningun caso, se podera
modificar o convenio variando substancialmente o obxecto da subvencion concedida e
prevista nominativamente por acordo plenario.

XIV.- NATUREZA, INTERPRETACION E XURISDICION COMPETENTE.

1. O presente convenio ten natureza administrativa e para resolver as dubidas que xurdan
na interpretacion das suas clausulas aplicaranse as disposicions contidas na Lei 38/2003,
de 18 de novembro, xeral de Subvencions, e na Lei 9/2007, de 13 de xuno, de Subvenciéns
de Galicia. Supletoriamente aplicarase a lexislacion de contratos do sector publico.

2. Para o seguimento coordinado da execucion do presente convenio crearase unha
comision de seguimento formada por dous representantes de cada unha das institucions
nomeados polo Presidente da Deputacién e o polo Concello respectivamente.

3. Corresponderalle aos o6rganos da xurisdicion contencioso-administrativa, segundo a
distribucion de competencias prevista na Lei 29/1998, de 13 de xullo, reguladora de dita
xurisdicién, o conecemento das cuestions litixiosas que poidan xurdir como consecuencia do
presente convenio.

4. Faise constar que o presente convenio foi aprobado polo Pleno da Corporacion Provincial
en sesion celebrada o




E en proba de conformidade, asinan por duplicado exemplar o presente convenio, no lugar e
data indicados no encabezamento

E para que conste e sen prexuizo dos termos da aprobacién da acta, segundo o disposto no artigo
206 do Regulamento de organizacion, funcionamento e réxime xuridico das Corporaciéns locais,
expido a presente de orde e co visto e prace do Sr. Presidente na Corufia.

O secretario xeral: Miguel Iglesias Martinez

O presidente: Valentin Gonzalez Formoso

